2009ko martxoaren 23an egindako bilkuran, Nafarroako Parlamentuko Eledunen Batzarrak ondoko adierazpena onetsi zuen:

“1. Nafarroako Parlamentuak elkartasuna adierazten dio Aita Azconari, pertsonen duintasunaren alde eta emakumeen sexu-esplotazioaren aurka Brasilen egiten duen lan eskuzabalagatik, bai eta Espainian eta munduko beste toki batzuetan, hala erakundeetatik, nola elkarte zibil edo erlijiosoetatik, horrelako izurria ezabatzen ahalegintzen diren gizon eta emakume guztiei ere.

2. Nafarroako Parlamentuak dei egiten dio Nafarroako gizarteari elkartasun-adierazpen horrekin bat egin dezan, eta, aldi berean, gure erkidegoan gertatzen den edozein bazterkeria-arrazoi sala dezan, edonolakoa izanda ere.

3. Nafarroako Parlamentuak irmoki gaitzesten du estortsioaren, hertsapenaren edo mehatxuen erabilera babes dezakeen eta aldi berean demokraziaren eta giza eskubideen oinarrizko printzipioak arriskuan jartzen dituen jokabide ustel edo agintekeria oro, munduko edozein bazterretan.

4. Elkartasunez, Nafarroako Parlamentuak Espainiako Gobernuari eskatzen dio abian jar ditzan, Kanpo Arazoetako Ministerioaren eta Espainiak Brasilen duen Kontsulatuaren bidez, eskura dituen ekintza guztiak, apezpiku nafar honen eta bidezkoa den kausa bat defendatzeagatik antzeko egoeran dauden herrikide guztien segurtasuna bermatze aldera.”

